
Pengerusi 
Persatuan Sukan Stacking Johor 
Unit No 57-01 (First Floor), Jalan Molek 3/20 
Taman Molek 
81100 Johor Bahru 
Johor Darul Ta’zim 
 
Tuan, 
 
MAKLUM BALAS SOKONGAN PENGANJURAN DAN KEBENARAN MENJEMPUT 
MURID BAGI PROGRAM WSSA 2025 PLAZA PELANGI JOHOR INTERSCHOOL SPORT 
STACKING CHAMPIONSHIPS KALI KE-2 TAHUN 2025 ANJURAN PERSATUAN 
SUKAN STACKING JOHOR 
 
Dengan segala hormatnya dimaklumkan bahawa Jabatan Pendidikan Negeri Johor (JPN 
Johor) telah menerima dan meneliti permohonan penganjuran dan kebenaran menjemput 
murid bagi program di atas daripada pihak tuan. Pihak JPN Johor mengalu-alukan inisiatif 
semua pihak termasuk agensi kerajaan dan agensi bukan kerajaan dalam membantu 
membangunkan aktiviti kokurikulum dan sukan di negeri ini. 
 
2.  Sehubungan dengan itu, pihak JPN Johor mengambil maklum akan permohonan 
pihak tuan dan tiada halangan untuk Persatuan Sukan Stacking Johor menjemput murid 
bagi program di atas seperti ketetapan berikut: 
 

2.1 Tarikh  : 26 Julai 2025 (Sabtu) 
2.2 Masa  : 8:00 pagi hingga 6:00 petang 
2.3 Tempat : Plaza Pelangi, Johor Bahru 

 
3.  Untuk makluman tuan, surat maklum balas ini tertakluk kepada semua pekeliling 
dan peraturan yang sedang berkuat kuasa (Lampiran D) termasuk perkara-perkara yang 
berikut:  

 
3.1 semua murid dan guru yang terlibat hendaklah mendapat kebenaran dan 

persetujuan daripada pengetua/guru besar sekolah yang terlibat bagi menyertai 
program ini; 
 

3.2 murid, warga sekolah dan pihak sekolah sendiri tidak boleh dipaksa atau 
diwajibkan terlibat dengan program ini dan penyertaan murid perlu mendapat 
kebenaran bertulis dari ibu bapa/penjaga; 

 
3.3 tiada implikasi kewangan kepada Kementerian Pendidikan Malaysia (KPM), 

Jabatan Pendidikan Negeri Johor, Pejabat Pendidikan Daerah Negeri Johor, 
sekolah, guru dan murid yang terlibat (Surat Pekeliling Ikhtisas Bilangan 5 
Tahun 2018 bertarikh 7 Jun 2018); 

3.4 penyertaan murid dan guru tidak mengganggu atau menjejaskan waktu 
Pengajaran dan Pembelajaran (PdP), Pengajaran dan Pembelajaran di Rumah 
(PdPR), peperiksaan, aktiviti kokurikulum dan aktiviti sekolah; 
 

3.5 jika terdapat guru menggunakan kenderaan sendiri untuk membawa murid ke 
program ini, pengetua/guru besar dipohon untuk memastikan Surat Pekeliling 
Ikhtisas Kementerian Pendidikan Malaysia Bilangan 3 Tahun 2019 dipatuhi bagi 
menjamin kebajikan, keselamatan dan kesejahteraan murid dan guru yang 
terlibat; 

 
3.6 pihak tuan bertanggungjawab mematuhi ketetapan dalam Surat Siaran KPM Bil. 

3 Tahun 2023 - Garis Panduan Pelaksanaan Aktiviti Luar Institusi Pendidikan 
Bawah Kementerian Pendidikan Malaysia Semasa Cuaca Panas; 
 

3.7 pihak penganjur bertanggungjawab menguruskan insuran kemalangan yang 
bersesuaian dengan aktiviti yang dijalankan, menjaga kesihatan, keselamatan 
dan kebajikan semua murid dan guru yang terlibat dengan program ini, di 
samping bertanggungjawab menanggung semua kos penganjuran program 
atau aktiviti yang dianjurkan termasuk pengangkutan, makan dan minum; 
melainkan mendapat pertimbangan khas daripada Pendaftar; 
 

3.8 pihak penganjur diminta untuk mematuhi Surat Pekeliling Ikhtisas Bil. 3 Tahun 
2018 yang antaranya menetapkan bahawa sebarang sumbangan yang diterima 
bagi penganjuran program tidak melibatkan hasil aktiviti perjudian, rokok, 
dadah, minuman keras dan seumpamanya yang boleh menjejaskan 
perkembangan potensi murid dari segi intelek, rohani, emosi dan jasmani; 
 

3.9 penggunaan logo JPN Johor atau Majlis Sukan Sekolah Johor (MSSJ) 
tanpa kelulusan adalah tidak dibenarkan. Pihak penganjur perlu 
mengemukakan permohonan penggunaan logo JPN Johor atau MSSJ dalam 
tempoh tidak kurang 30 hari sebelum program berserta dokumen lengkap 
kepada Sektor Pengurusan Sekolah, JPN Johor, selepas mendapatkan maklum 
balas permohonan penganjuran program ini;  

 
3.10 bagi tujuan pengiktirafan program (PAJSK), pihak penganjur perlu 

mengemukakan satu salinan laporan program (Lampiran A) yang dijalankan 
kepada Unit Pembangunan Bakat Murid, Sektor Pembangunan Murid, JPN 
Johor tidak lebih 30 hari selepas tamat program (rujuk Lampiran C). 
Kegagalan membuat permohonan pengiktirafan bagi program ini akan 
memberi kesan kepada permohonan pada masa akan datang; 

 
3.11 pelibatan murid dalam pertandingan/aktiviti sukan hendaklah merujuk dan 

mematuhi pelaksanaan Kod Sukan Selamat daripada Kementerian Belia dan 
Sukan; 

3.12 pihak penganjur juga diminta untuk memaklumkan kepada sekolah-sekolah 
yang menyertai program ini untuk membuat pengisian ke dalam Buku Log BSKK 
(Pelaporan Kecemerlangan Kokurikulum) menerusi 
https://bit.ly/PelaporanBSKK; 
 

3.13 pihak penganjur adalah dimohon untuk mengemukakan Surat Setuju Terima 
(seperti di Lampiran B) kepada Unit Pembangunan Bakat Murid, JPN Johor 
dalam tempoh 14 hari selepas menerima surat maklum balas permohonan bagi 
mengesahkan persetujuan untuk melaksanakan program; dan 

 
3.14 JPN Johor berhak menarik balik surat maklum balas ini sekiranya pihak 

penganjur gagal mematuhi syarat dan peraturan yang ditetapkan atau 
bercanggah dengan dasar sedia ada yang sedang berkuat kuasa. Sebarang 
ketidakakuran akan memberi kesan kepada permohonan pada masa akan 
datang. 

 
4.  Maklum balas ini hanya untuk Persatuan Sukan Stacking Johor bagi kebenaran 
penganjuran dan kebenaran menjemput murid bagi program di atas sahaja. Sebarang 
kebenaran program baharu dan perubahan tarikh serta tempat program hendaklah 
dikemukakan kepada Unit Pembangunan Bakat Murid, Sektor Pembangunan Murid, JPN 
Johor.  
 
5.  Sebarang pertanyaan, pihak tuan boleh berhubung dengan Encik Isfandi Adi bin 
Ahmad, Penolong Pengarah Pembangunan Bakat Murid, JPN Johor di talian 07-2311481. 
 
Sekian, terima kasih. 
 
“MALAYSIA MADANI” 
“BERKHIDMAT UNTUK NEGARA” 
 
Saya yang menjalankan amanah, 
 
 
 
(HAJI MOHD KAMAL BIN AHMAD UNTONG) 
Timbalan Pengarah 
Sektor Pembangunan Murid 
b.p. Pengarah Pendidikan Negeri Johor 
Jabatan Pendidikan Negeri Johor 
 
s.k. : 1. Pengarah Pendidikan Negeri Johor 

 2. Timbalan Pengarah, Sektor Pengurusan Sekolah, JPN Johor 
 3. Pegawai Pendidikan Daerah, PPD Negeri Johor 

LAMPIRAN 1 
 
PAUTAN LAMPIRAN A – F : SURAT KELULUSAN PENGANJURAN PROGRAM 
 
Pautan: https://bit.ly/LampiranKelulusanProgram   
 

 
Adalah menjadi tanggungjawab penganjur untuk memastikan semua ketetapan yang 

dinyatakan dalam surat maklum balas dan lampiran-lampiran seperti dalam pautan ini 
dipatuhi sepenuhnya. 

LAMPIRAN 2 
 
SYARAT-SYARAT PENGIKTIRAFAN PROGRAM PERINGKAT NEGERI 
(BERSEMUKA DAN DALAM TALIAN) 
 

 
 

 
 
Rujukan: Surat KPM.600/4/1/3 Jld. 7 (99) 


